
GOUVÈNÈ CUOMO ANONSE GEN $45 MILYON DISPONIB POU RANFÒSE PWOGRAM SEKIRITE ENTERYÈ 

AK PREVANSYON TEWORIS NAN TOUT ETA A.  
 

Finansman disponib pou Fòmasyon ak Ekipman pou Premye Entèvenan  

 

Gouvènè Andrew M. Cuomo te anonse jodi a Eta New York te jwenn $45 milyon federal ki disponib pou 

otorite lokal finanse pwogram sekirite enteryè ak prevansyon  teworis. Otorite lokal pral bezwen aplike 

pou finansman sa nan dat 24 jen 2013 pou pi ta.  

 

“Sibvansyon sa yo pral bay otorite lokal fon enpòtan pou sipòte yon gwo kantite pwopram preparasyon 

ak sekirite enteryè,” te deklare Gouvènè Cuomo. “Apati ranfòsman fòmasyon ak acha ekipman esansyèl, 

pwogram sa yo pral ranfòse aplikasyon lalwa ak travay pou lite kont teworis pou ka pi byen pwoteje 

kominote nou yo.”  

 

Finansman pou pwogram sibvansyon sa yo soti nan Depatman Sekirite Enteryè Ameriken ak Ajans 

Jesyon Ijans Federal (Emergency Management Agency, FEMA) atravè Pwogram Sibvansyon Sekirite 

Enteryè (Homeland Security Grant Program,HSGP) ane fiskal 2013 la. Apepre $45,3 milyon finansman 

disponib pou Vil New York ak pou chak konte nan eta a epi ka sèvi pou sipòte aplikasyon lalwa  pou 

planifikasyon, òganizasyon, fòmasyon, aktivite ekipman ak egzèsis pou prevansyon teworis. 

 

Manm Komisyon New York State Division of Homeland Security and Emergency Services, Jerome M. 

Hauer te di konsa, “Jiridiksyon lokal dwe envesti nan pwojè ak inisyativ ki respekte direktiv sibvansyon 

Federal pou sipòte preparasyon pou teworis grasa soutyen, konstriksyon ak amelyorasyon kapasite ki 

gen pou wè ak prevansyon, ouben  pwoteksyon ouben entèvansyon nan ka teworis.”  

 

Anpil nan kapasite ki sipòte preparasyon pou teworis ka tou sipòte preparasyon pou lòt danje, men 

nenpot benefisyè ouben sou-benefisyè sibvansyon dwe montre yo ka gen yon itilizasyon miks pou 

nenpòt aktivite nan kad sibvansyon sa yo ki pa  konsantre fòmèlman sou preparasyon teworis. 

 

Ane sa, FEMA te idantifye tou de priyorite adisyonèl otorite lokal te ankouraje pou avanse ak 

reyalizasyon objektif yo. De priyorite adisyonèl yo se: ‘Inovasyon ak Sipò Dirab pou Kanpay Nasyonal sou 

Preparasyon’ ak ‘Amelyore Swen Ijan pou Viktim nan Sitiyasyon Ijans Kote Gen Anpil Viktim.’  

Aplikasyon pou sibvansyon sa yo dwe rive nan DHSES pou pi ta a 11:59 pm nan dat 24 jen 2013 epi dwe 

voye via imel nan Bwat Sibvansyon DHSES (DHSES Grants Inbox) nan grants@dhses.ny.gov. Ou kapab 

jwenn plis detay sou Gid Pwogram Lokal FY2013 SHSP-SLETPP an ak sou Anons Opòtinite Finansman 

FY2013 HSGP an sou sitwèb DHSEA a: http://www.dhses.ny.gov/grants/  

 

Finansman depann si Eta New York resevwa sibvansyon ofisyèl li nan men FEMA ki sipoze rive vè premye 

septanm 2013.  

